
1. SFONDI 

1.1. FERD-KONFERENCAT 2023 dhe 2024 
 

 

2023 
 
Konferenca e Parë e Forumit Ekonomik 
Rajonal – Dukagjini (FER-D)  
 
 
“Forum diskutimi për Arsimin e Lartë dhe 
Zhvillimin Ekonimik Rajonal në Kosovë” 

2024 

 

Konferenca e Dytë e Forumit Ekonomik 

Rajonal – Dukagjini (FER-D)  

 

“Perspektivat dhe Strategjitë për 

Bashkëpunim dhe Zhvillim të 

Qëndrueshëm Rajonal në Epokën e 

Digjitalizimit”,  

 

SESIONET: 

I. Institucionet e Arsimit i Lartë dhe 
Zhvillimi i Ekonomik Lokal: 
përvojat nga vendet tjera 
 

II. Korniza strategjike për zhvillim 
ekonomik në Kosovë dhe roli i 
Institucioneve të Arsimit të Lartë 

 
III. Bashkëpunimi i Universitetit me 

qeverisjen lokale dhe me 
bizneset: sfidat dhe mundësitë 

 

SESIONET: 
I. Ndërkombëtarizimi dhe 

përfshirja digjitale  
 
 

II. Përmirësimi i strategjive lokale 
 

 
 

III. Roli i komunave dhe universitetit 
për nxitjen e inovacionit dhe 
forcimin e bizneseve lokale.  

1.2. MBËSHTETJA E SHER PËR PERGATITJEN E KONFERENCËS SË TRETË TË FERD 

(FORUMIT EKONOMIK RAJONAL TË DUKAGJINIT) 2025  

1.2.1. Punëtoria 1 (Shkurt, 2025) 

 

Krahas materialeve në dispozicion (si kornizë), janë diskutuar temat dhe zhvillimet aktuale në 

nivel global duke synuar artikulimin e qëllimit të konferencës. Ndër pikat kryesore orientuese 

kanë qenë:  

 

o Tërheqja dhe mbajtja e interesimit të pjesëmarrësve; 

o Ngritja e reputacionit të konferencës; 

o Ndikimi i qëndrueshëm i konferencës. 

 

 

 Në këtë kuadër, theks i veçantë është vënë në temat e ndërlidhura me:  

 

• Zbatimin e teknologjive të reja; 

• Modele inovative biznesi. 

• Transformimin e vendeve të punës; 

• Transformimin dixhital; 

• Lidhjen midis teknologjisë dhe strategjive të biznesit; 

• Potencialin e inteligjencës artificiale;  

• Mbështetjen Lokale për Sfidat Globale; 

• Inovacionin dhe nderrimet e medha(disruption):  

• Strategjitë për Sukses. 

etj.. 

 

Gjatë punës në grupe, janë adresuar: 

 

• Zhvillimet aktuale dhe nevojat e UNHZ (ISHA, dhe njësitë tjera); 

• Trendet në industri e shoqëri në përgjithësi dhe nevojat e bizneseve, OJQ-ve, FERD; 

• Nevojat dhe angazhimet e qeverisjes locale; 

• Inovacioni dhe transformimi digjital: Rritja e Mundësive për Integrim Teknologjik 

ndërmjet UHZ, Komunave Partnere, Bizneseve dhe OJQ-ve. 

1.2.2. Punëtoria 2 (Nëntor, 2025) 

 

Bazuar në materialet e punëtorise së parë si dhe Raportit të SHER1, janë adresuar çështje të 

ndërlidhura me kontekstualizim me aspekte të integrimit teknologjik në institucionet e arsimit të 

lartë dhe në industrsë si dhe me orientimet strategjike të UNHZ, duke vënë theksin në: 

• Aspekte organizative të UNHZ – sfidat; 

• Raportet me qeverinë lokale dhe organizata/institucione tjera -bashkëpunimi – 

projektet, sfidat, mundesitë; 

• Heliksi i trefishtë (Triple Helix); 

• Partneritetet me Institucione tjera të Arsimit të Lartë në vend dhe jashtë; 

• Partneritetet strategjike, bashkëpunimi - projektet - sfidat, mundësitë 

• Akreditimi institucional dhe i programeve në UNHZ -adresimi, sfidat; 

• Mësimi Gjatë Gjithë Jetës - organizimi institucional dhe ofertat përkatëse; 

• Alumni - Informimi, përfshirja 

• UNHZ dhe Fondet e Programit Kombëtar të Shkencës dhe programet tjera (edhe ato 

ndërkombetare) - gjendja aktuale dhe mundësitë. 

 

Fokus i punës në grupe ishte kontekstualizimi me aspekte të integrimit teknologjik në institucionet 

e arsimit të lartë dhe në industri si dhe orientimet strategjike të UNHZ. Të ndarë në grupe 

sipas katër fakulteteve të UNHZ, u synua që të këtë reflektim nga këndvështrimet përkatëse.  

U diskutuan dhe artikuluan propozime konkrete edhe për: 

o Fushat dhe tematikat me interes për konferencën; 

o Sesionet, folësit dhe pjesëmarrësit potencialë;  

o Aktivitete tjera eventuale (në margjina të konferencës). 

 

Duke iu afruar finalizimit (në kuadër të përgatitjeve për konferencë), u planifikuan edhe hapt 

konkretë të nevojshëm për : 

• Sistemim të propozimeve dhe sugjerimeve nga punëtoria; 

• Harmonizimi drejt finalizimit të agjendës së konferencës; 

• Ftesat për folësit potencialë; 

• Informimi i pjesëmarrësve dhe publikut. 

 

1 MBËSHTETJE PËR PËRGATITJEN E KONFERENCËS SË FERD1 2025 (RAPORT INTERMEDIAR) 

2. KONFERENCA FERD 3 

2.1. TEMATIKA, PREZENTIMET, PJESËMARRËSIT (FOLËSIT)  
 

Konferenca e tretë e FORUMIT EKONOMIK RAJONAL - DUKAGJNI (FER-D), me tematikën 

“PARTNERITETI I INSTITUCIONEVE NË FUNKSION TË NDËRTIMIT TË HELIKSIT TË TREFISHTË NË 

UNIVERSITETIN “HAXHI ZEKA”, u mbajt me 02.12.2025.  U paraqitën prezentime 

përmbajtësore dhe nga folës kompetentë: 

 

1. Roli i universiteteve në ekosistemin  e inovacionit -  Heliksi i Trefishtë  

Prof.dr. Armand Krasniqi - Rektori i UHZ 

Prezentimi kishte në fokus rolin e Universiteteve moderne në kërkime bazike, edukim dhe 

trajnim të fuqisë punëtore të kualifikuar, transferimin e njohurive, bashkëpunimin me 

industrinë, qeverinë dhe publikun si dhe në sistemet e inovacionit. Të dhënat dhe konstatimet 

në këtë kuader, u shfaqen të gërshetuara edhe me zhvillimet përkatëse në UNHZ që e ka të 

artikuluar idenë dhe trasuar rrugën në këtë shteg.  

 

2. Krijimi i kushteve për investime të qëndrueshme përmes bashkëpunimit të institucioneve 

Zef Dedaj - U.d.Drejtorit të Përgjithshëm Agjencia për Investime dhe Përkrahjen e 

Ndërmarrjeve në Kosovë – KIESA/MINT 

Kjo paraqitje ishte një mundësi për të njohur edhe shembuj konkret të  bashkëpunimit që 

zhvillohet midis institucioneve të ndryshme, duke përfshirë autoritetet publike, institucionet 

private, organizatat ndërkombëtare dhe organet joqeveritare, për të krijuar një ekosistem 

efektiv dhe ndërtim kapaciteteve, veçanërisht për objektivat e zhvillimit të qëndrueshëm në 

vendet në zhvillim. 

 

3. Nga rritja ekonomike te mirëqenia shoqërore: ristrukturimi i modeleve të zhvillimit në 

kontekstin bashkëkohor.  

Prof.dr. Anastas Angjeli President i universitetit Mesdhetar në Tiranë 

Një paraqitje e strukturuar që trajton marrëdhënien komplekse midis rritjes ekonomike dhe 

mirëqenies njerëzore. Meqë folësi është udhëheqës i një institucioni të arsimit të lartë që 

filozofi të institucionit ka “…ofrimin e dijes me standarde që drejtojnë studentët në integrimin 

e shpejtë në tregun e punës”, ishte një input i rëndësishëm në kuadër të tematikës së 

konferencës. 

4. Konkurrueshmëria ekonomike dhe roli i dijes në zhvilimin e qëndrueshëm ekonomik 

Prof.dr. Adrian Civici - Rektor i universitetit Mesdhetar në Tiranë 

Prezentimi kishte në fokus faktin se konkurrenca ekonomike po transformohet në një model 

ku inovacioni dhe kapitali njerëzor janë nxitësit kryesorë të rritjes ndersa Institucionet e arsimit 

të lartë shihen si qendrore në një ekonomi të dijes dhe jane te sfiduara nga dinamika e 

zhvillimeve dhe nevoja për të prodhuar dije. 

 

5. Rritja e efikasitetit të investimeve publike përmes dijes dhe shkencës.  

Prof.dr. Xhavit Rexhaj - Ekspert i Arsimit të lartë në Kosovë 

Një prezentim i rezultateve nga hulumtime të shpërputhjes në mes të arsimit të lartë dhe 

kërkesave të tregut të punës dhe konkludime të argumentuara mirë që (mes tjerash) sjellin në 

vëmendje se shkenca dhe inocacioni janë domosdoshmëri ndvrsa Heliksi i Trefishtë  është 

mundësi.   

 

6. Agjenda e Inteligjencës Artificiale në sektorët ekonomikë; praktikat globale dhe mundësitë 

lokale.   

Prof. Florina Hasani - Inxhiniere dhe hulumtuese ne fushën e Inteligjencës Artificiale 

Një temë në kuadër të të cilës u trajtua roli dhe ndikimi i Inteligjencës artificiale (IA) dhe pritjet 

për reflektimet në riformësim të ekonomisë globale. Kjo temë u trajtua me kompetencë dhe 

ishte një input me vlerë për konferencën.  

 

7. Biznesi dhe akademia: partnerë për të ardhme të qëndrueshme.  

Znj. Arlinda Shoshi - ONIX SPA   

Duke u nisur nga fakti se biznesi dhe akademia veprojnë si partnerë të rëndësishëm në 

zhvillimin e qëndrueshëm, prezentimi solli një perspektivë (këndvështrim) të biznesit për 

akademinë por edhe propozime konkrete për të adresuar nevojat e bizneseve në kontekst lokal 

dhe më gjerë. 

 

8. Përdorimi i metodave bashkëkohore në identifikimin e nevojave të tregut të punës  

Z. Anton Gojani - Ekspert i arsimit dhe aftësimit profesional dhe Sigurimit të cilësisë në arsim 

Një prezentim i shkëlqyeshëm nga një njohës i kontekstit Kosovar për çështje të ndërlidhura 

me arsimin dhe tregun e punës.  U paraqiten metodat moderne për identifikimin e nevojave 

të tregut të punës me te cilat organizatat dhe kërkuesit e punës mund të fitojnë një kuptim më 

të saktë, në kohë reale dhe me vizion të tregut modern të punës. 

3. KONKLUZIONE  
 

❑ Përgatitjet për FERD 3, janë orientuar nga synimi për vazhdimësi në trajtimin e temave 

aktuale dhe janë mbeshtetur në përvojën e fituar dhe kapacitetet e ndërtuara. I tërë ky 

proces është zhvilluar në frymën e shqyrtimit të  temave dhe zhvillimeve aktuale në 

nivel global dhe reflektimeve në nivel lokal prandaj ka një rrjedhë të natyrshme edhe 

organizimi i kësaj konference (“PARTNERITETI I INSTITUCIONEVE NË FUNKSION TË 

NDËRTIMIT TË HELIKSIT TË TREFISHTË NË UNIVERSITETIN “HAXHI ZEKA”);  

 

❑ UNHZ tanimë ka krijuar një identitet të qartë sa i përket orientimit strategjik dhe po 

ecën drejt një profilizimi si një Institucion që adreson kërkesat e tregut të punës dhe ka 

ndërtuar raporte komunikimi dhe bashkëpunimi me sektorin publik dhe privat si dhe 

me institucionet qeveritare në nivel qendror dhe lokal; 

 

❑ UNHZ i kushton vemendjen e duhur edhe organizimit më të përshtatshëm institucional 

që të nxjerrë më të mirën në kuadër bashkëpunimit me sektorin publik dhe privat si 

dhe me institucionet qeveritare në nivel qendror dhe lokal; 

 

❑ Bashkëpunimi midis Universitetit dhe tregut të punës është thelbësor për përmirësimin 

e punësimit të të diplomuarve dhe adresimin e boshllëqeve në aftësi; 

 

❑ Niveli lokal është optimal për zbatim të Heliksit të Trefishtë dhe se bashkëpunimi i 

ngushtë midis palëve është thelbësor për nxitjen e inovacionit dhe ndërtimin e 

ekonomive lokale konkurruese dhe të qëndrueshme; 

 

❑ Universitetet kanë një rol kyç jo vetëm në arsim dhe kërkim, por edhe në angazhimin 

aktiv me nevojat e tregut lokal dhe komercializimin e njohurive për të gjeneruar vlerë 

ekonomike; 

 

❑ Politikat qeveritare duhet të kenë prioritet bashkëpunimin, të sigurojnë fonde fillestare 

dhe të ofrojnë stimuj për industritë për t'u angazhuar në projekte kërkimore, duke 

stimuluar në mënyrë efektive ndërveprimin midis helikave;  

 

❑ Ndërsa rritja ekonomike është një qëllim parësor, zbatimi i modelit të spirales së 

trefishtë shtrihet edhe në arritjen e objektivave të zhvillimit të qëndrueshëm (OZHQ), 

duke adresuar sfidat shoqërore si integrimi i ekonomisë rrethore dhe ndryshimet 

klimatike, si dhe duke përmirësuar mirëqenien e përgjithshme brenda komunitetit; 

 

❑ Qasja e Heliksit të Trefishtë, kur zbatohet me qëllim në nivel lokal me marrëdhënie të 

forta dhe të adaptueshme midis qeverisë, industrisë dhe akademisë, mund të jetë një 

nxitës i fuqishëm si për zhvillimin ekonomik ashtu edhe për atë të qëndrueshëm lokal; 

 

❑ Themelimi i FERD dhe aktivitetetet e përbashkëta vlejnë për t’u theksuar dhe për t’i 

marrë edhe si model. Përtej kësaj, edhe zhvillimet aktuale rreth themelimit dhe 

funksionalizimit të UNI-NOVA mbështesin arritjen e synimeve të UNHZ; 

 

❑ Nga folësit e ftuar dhe prezentimet  e tyre shihet qartë se UNHZ dhe FERD edhe njëherë 

treguan përkushtim dhe konsistencë – dmth, u përcaktuan për tematikën e duhur 

(Heliksi i Trefishtë), ftuan folës kompetentë me tema komplementare për të ndërtuar 

një tërësi të lidhur organikisht që mundëson edhe nxjerrje të konkluzioneve të 

rëndësishme për elementet e “Heliksit” – Universitetin, Qeverine-Bizneset;  

 

❑ Është e qartë se, UNHZ dhe partnerët kanë bërë përparim të konsiderueshëm ndërsa 

mbeten sfida në forcimin e bashkëpunimit.  

Aneks: Agjenda e Konferences 

